dՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՎԵՐԱԲԱՇԽՈՒՄ 	ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԻՐԱՎԱԿԱՆ ԱԿՏԻ ԸՆԴՈՒՆՄԱՆ 

1. Իրավական ակտի ընդունման անհրաժեշտությունը. 
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ, վերաբաշխում և լրացում կատարելու մասին» ՀՀ կառավարության որոշման նախագծի ընդունումը պայմանավորված է ՀՀ կառավարության 2020 թվականի մարտի 26-ի N 355-Լ որոշմամբ հաստատված Արտադրողականության խթանման նպատակային ծրագրին /1104-12001/, ինչպես նաև Հայաստանի Հանրապետությունում ինտենսիվ այգեգործության զարգացման նպատակով սուբսիդավորում /1187-12014/  միջոցառմանը գումար հատկացնելու անհրաժեշտությամբ,  բացի այդ նախարարության կողմից իրականացվող մի շարք ծրագրերի մասով իրականացվել են ֆինանսական վերագնահատումներ:
2. Ընթացիկ իրավիճակը և խնդիրները.
11004 Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն 12001 «Տնտեսության արդիականացման միջոցառմանը պետական աջակցություն» միջոցառման շրջանակներում գործընկեր ֆինանսական կառույցների կողմից ներկայացվել է տեղեկատվություն՝ 2025 թվականի հուլիս-դեկտեմբեր ամիսների համար սուբսիդավորման ենթակա կանխատեսվող գումարների վերաբերյալ։
	Ծրագրի շրջանակում 2025 թվականի հունվար-հուլիս ամիսներին արդեն իսկ կատարվել են շուրջ 14.5 մլրդ դրամի վճարումներ, հուլիս ամսվա տվյալներով արդեն իսկ առկա է չվճարված 324.3 մլն դրամի չվճարված պարտավորություն։ Ըստ հաստատված պլանի, 2025 թվականի ինն ամիսների ծախսերը նախատեսվում էին 14.5 մլրդ դրամ, բացի այդ՝ համաձայն իրականացված կանխատեսումների, մինչև տարվա վերջ Տնտեսության արդիականացման նպատակային ծրագրի շրջանակներում պարտավորությունների մարման համար պահանջվելում է մոտ 4,5 մլրդ ՀՀ դրամ, որից  1 մլրդ 776 մլն դրամի հայտ արդեն իսկ ներկայացվել է ֆինանսական կազմակերպությունների կողմից օգոստոս ամսվա համար: Այս փուլում նախագծի շրջանակներում պահանջվող գումարից նախատեսվում է հատկացնել 1,516,780.6 հազար դրամ՝ ֆինանսական պահանջը որոշ չափով բավարարելու համար։ 
	Վերոգրյալից ելնելով՝ նպատակահարմար ենք համարում վերանայել Ծրագրի տարեկան ոչ ֆինանսական արդյունքային ցուցանիշները՝ սահմանելով․
· սուբսիդավորվող վարկերի քանակը՝ 7400-ի փոխարեն 8911,
· շահառուների թիվը՝ 1800-ի փոխարեն 5173։
	Բացի այդ՝ 1187-12014 «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառման շրջանակներում 2025 թվականի ինն ամսվա կտրվածքով արդեն իսկ չմարված պարտավորությունը կազմում է 3.8 մլրդ դրամ /հաշվարկը կցվում է/։ Նախագծով առաջարկվում է տարեկան շուրջ 2.11 մլրդ դրամն ուղղել 1187-12014 միջոցառմանը՝ ֆինանսական պահանջը որոշ չափով բավարարելու համար։ 
Նախագծով առաջարկվում է պահանջվող ֆինանսական միջոցների մի մասը վերաբաշխել Էկոնոմիկայի նախարարությանը 2025 թվականի բյուջեով հատկացվող միջոցներից, մասնավորապես՝
1022-12011 Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն միջոցառման շրջանակում թվով 1 կազմակերպության՝ «Վոլնաթ Ֆարմս» ՓԲԸ-ի հետ, 10-30 հա հողերի միավորման նպատակով կնքված պայմանագրի ժամկետը ավարտվել է, իսկ ևս 1 կազմակերպության՝ «Նորդերն Թերուար» ՍՊԸ-ի կողմից ստացված տեղեկատվության համաձայն՝ կազմակերպությունը 30-100 հա միավորման համար փոխհատուցման չի դիմելու, քանի որ դեռևս որևէ հողակտոր ձեռք չի բերել, և մինչև պայմանագրի ժամկետի ավարտը, հողերի միավորման գործընթացը իրատեսական չի համարում։ Հետևաբար անհրաժեշտ է պլանավորված ֆինանսական միջոցները վերաբաշխել՝ արդյունքային ցուցանիշը նվազեցնելով 85․4 հա-ով։ 
Նախագծով առաջարկվում է Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն միջոցառմանը հատկացված միջոցներից նվազեցնել 117,200.0 հազար դրամով և ուղղել այլ միջոցառումներին:
1104 «Գիտելիքահենք, նորարարական տնտեսությանը և փոքր և միջին ձեռնարկատիրությանը աջակցություն» ծրագրի «11001 ՓՄՁ-ի սուբյեկտներին աջակցության ծրագրերի համակարգում և կառավարում» միջոցառման համար նախատեսված 740,0 մլն դրամից 717 մլն դրամը վերաուղղել 1104-12001 միջոցառմանը։
	Նշված փոփոխությանը համահունչ առաջարկում ենք նաև ծախսային ուղղությունների արդյունքային ցուցանիշների մասով կատարել հետևյալ ճշգրտումները․
•	«Միասնական շուկայի ծրագիր» և «Հովանոցային մեխանիզմով երաշխավորությունների տրամադրում» ծախսային ուղղությունների համար սահմանված արդյունքային ցուցանիշները հանել,
•	«Ձեռնարկատիրական հմտությունների զարգացման դասընթաց» ծախսային ուղղության համար սահմանված արդյունքային ցուցանիշները հանել:
	Բացի այդ, որպես լրացուցիչ ֆինանսական աղբյուր, նպատակահարմար ենք համարում դիտարկել «1104-12003 Սկսնակ և փոքր բիզնեսին արտոնյալ պայմաններով վարկավորման տրամադրում» միջոցառման չօգտագործված միջոցների նվազեցման հնարավորությունը՝ համապատասխանաբար նվազեցնելով նաև տվյալ միջոցառման ծախսային ուղղությունների արդյունքային ցուցանիշները։ Նախագծով առաջարկվում է <<Սկսնակ և փոքր բիզնեսին արտոնյալ պայմաններով վարկավորման տրամադրում>> միջոցառմանը հատկացված միջոցներից 91,524.9 հազար դրամն ուղղել 1104-12001 միջոցառմանը:
1104 «Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն» ծրագրի  «Մասնագիտական կարողությունների զարգացման նպատակով շահառուներին պետական աջակցություն» 11005 միջոցառման  մասով 45,965.7 հազար դրամ (քառասունհինգ միլիոն ինը հարյուր վաթսունհինգ հազար յոթ հարյուր դրամ). «Մասնագիտական կարողությունների զարգացման նպատակով շահառուներին պետական աջակցություն» 11005 միջոցառման ամրագրումը պայմանավորված էր ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածով հաստատված Էկոնոմիկայի նախարարության բաժնի 4.2 «Մասնավոր հատվածի մասնագիտական կարողությունների զարգացում» միջոցառման կատարումն ապահովելու անհրաժեշտությամբ: Այս միջոցառմամբ նախատեսվում էին ներքոհիշյալ գործողությունները՝
1.	Ազգային EdTech պլատֆորմի և բիզնես խորհրդատվական կենտրոնների ստեղծում՝ տարեկան 500 բիզնեսի խորհրդատվություն իրականացնելու նպատակով։
2.	Կրթական հաստատությունների զարգացում. Հաջողված մասնավոր/ոչ ֆորմալ կրթական հաստատությունների հետ համատեղ առկա ուսումնական հաստատության վերակազմակերպման կամ տարեկան 1 նոր կրթական հաստատության ստեղծման միջոցով լրազնել բիզնեսի կողմից պահանջված մասնագետների բացը։
Վերոնշյալի համատեքստում՝ ՀՀ կառավարության 2021–2026 թթ. գործունեության միջոցառումների ծրագրի կատարման հաշվետվության ներկայացման շրջանակում, Էկոնոմիկայի նախարարի և ՀՀ վարչապետի հանդիպման արդյունքում ընդունվել է որոշում դիտարկվող 4.2 միջոցառումը չիրականացնելու վերաբերյալ՝ ելնելով ներկայացված հիմնավորումներից, որոնք արժանացել են ՀՀ վարչապետի հավանությանը։
Հաշվի առնելով վերոգրյալը՝ ՀՀ կառավարության միջոցառումների ծրագրի 4.2 կետի շրջանակում նախատեսված բյուջետային միջոցները՝ 45,965.7 հազար դրամ ՀՀ դրամի չափով, ուղղվել ՀՀ Էկոնոմիկայի նախարարության առաջնահերթ ծրագրերի իրականացմանը, ինչը կապահովի պետական բյուջեի միջոցների առավել արդյունավետ և նպատակային օգտագործումը։
1104 ծրագրի շրջանակում 11003 «Համաշխարհային բանկի աջակցությամբ իրականացվող Տեխնոլոգիաների առևտրայնացման ենթակառուցվածքի զարգացում» միջոցառման իրականացումն ապահովելու նպատալկով առ 2025թ․ հուլիս Հայաստանի Հանրապետության կառավարության և Համաշխարհային բանկի միջև համաձայնագիրը ստորագրված չէ։	
Հաշվի առնելով այն, որ ՀԲ «Բարձրագույն կրթության և հետազոտությունների առևտրայնացման» նախագծի իրականացման պատասխանատու մարմինը Կրթության, գիտության, մշակույթի և սպորտի նախարարությունն (այսուհետ՝ ԿԳՄՍՆ) է, իսկ Էկոնոմիկայի նախարարությունը՝ համակատարող, ուստի գրությամբ դիմել ենք ԿԳՄՍՆ և խնդրել նախարարության դիրքորոշումը համաձայնագրի ստորագրման գործընթացի և ժամկետների վերաբերյալ։ ԿԳՄՍՆ-ի պատասխան գրությամբ ներկայացվել է, որ «Բարձրագույն կրթության և հետազոտությունների առևտրայնացման» նախագծի քննարկումները հետաձգվել են, որին նպատակահարմար է անդրադառնալ «Ակադեմիական քաղաք» ծրագրի իրականացման հստակեցված ժամանակացույցը հաստատելուց հետո (կցվում է):
Նախագծով առաջարկվում է նվազեցնել 1104-11003 միջոցառմանը հատկացված 100,000.0 հազար դրամ վարկային միջոցները:
  1165 Ներդրումների և արտահանման խթանման ծրագրի 11010 Տեքստիլ ոլորտի զարգացման ծրագրերն իրականացնող և աջակցող Օպերատորի  շարունակական  գործունեության նպատակով պետական աջակցության ծրագիր» միջոցառման մասով 2025թ. պետական բյուջեով 9 ամսվա համար նախատեսվում է ծախսել 8,600․0 հազ դրամ, իսկ տարեկան 20,000․ հազ․ դրամ։ Նշված գումարը նախատեսվում է օգտագործել Օպերատորի պահպանման ընթացիկ կարիքների ապահովման նպատակով։ Նախագծով առաջարկվում է նվազեցնել միջոցառմանը հատկացված միջոցները 37,630.0 հազար դրամով:
1165 «12001 Տեքստիլ ոլորտում կայունության զարգացման գործընթացներին պետական աջակացության տրամադրման միջոցառման» գծով 2025թ․ պետական բյուջեով հաստատված 31,900․0 հազ․ դրամն ամբողջությամբ նվազեցնել և ամբողջությամբ ուղղել 1104-12001 միջոցառմանը ։
1165 12002 Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցություն» 2025թ․ օգոստոսի 7-ին ընդունվել է ՀՀ կառավարության ՀՀ կառավարության 2020թ․ մարտի 26-ի N 355-Լ որոշման մեջ լրացումներ կատարելու մասին» N 1099-Լ որոշումը, որով նախատեսվում է աջակցության տրամադրում տնտեսվարողներին՝ տեքստիլ հումքի ներկրման  նպատակով ֆինանսական կազմակերպություններից ստացվող վարկերի տոկոսադրույքների սուբսիդավորման ձևով։ Վերոնշյալ որոշման ընդունումից հետո նախատեսվում է կնքել համապատասխան պայմանագրեր ֆինանսական կառույցների հետ, ինչը հավելյալ ժամանակ է պահանջում։
	Միաժամանակ հայտնում ենք նաև, որ ՀՀ կառավարության հավանությանը չի արժանացել նույն նախագծով ներկայացրած՝ էլեկտրոնային հարթակներով վաճառքների համար խորհրդատվական ծառայությունների ծախսերի փոխհատուցման ծրագիրը։
	Հաշվի առնելով վերոգրյալը՝ առաջարկվում է 1165 ծրագրի 12002՝ Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցություն» միջոցառման մասով 2025թ․ պետական բյուջեով տարեկան նախատեսված 150,300․0 հազ․ դրամը նվազեցնել 100,300․0 հազ․ դրամի չափով՝ այն սահմանելով 50,000․0 հազ դրամ։ 
	Միաժամանակ առաջարկվում է վերոնշյալ միջոցառման՝ Առևտրի ֆինանսավորման սուբսիդավորվող վարկերի ծավալ, հատ 40» արդյունքային ցուցանիշը սահմանել 3, իսկ էլեկտրոնային առևտրի հարթակների միջոցով իրականացվող վաճառքների աճի տեմպը բնութագրող 1» արդյունքային ցուցանիշը սահմանել 0։
1165-12004 Կլինիկական փորձարկումների, կենսահամարժեքության հետազոտությունների սուբսիդավորում միջոցառման համար անհրաժեշտ ֆինանսական միջոցներից (առաջարկվող նվազեցման համար հիմք են հանդիսանում փաստացի ներկայացված հայտերի միջին քանակը և դրանցով հայցվող փոխհատուցման գումարների միջինը) առաջարկվում է վերաբաշխել 30.0 մլն դրամ։
1165-12005 Դեղերի գրանցման փորձաքննությունների ծախսերի սուբսիդավորում միջոցառման համար անհրաժեշտ ֆինանսական միջոցներից (առաջարկվող նվազեցման համար հիմք են հանդիսանում փաստացի ներկայացված հայտերի միջին քանակը և դրանցով հայցվող փոխհատուցման գումարների միջինը) առաջարկվում է նվազեցնել 80 մլն դրամով՝ կանխատեսվող օգտագործվող մնացորդ սահմանելով տարվա համար՝ 40 մլն դրամ։ Միաժամանակ հայտնում ենք, որ արդյունքային ցուցանիշների փոփոխության անհրաժեշտությունը բացակայում է։
1165 12007 Մշակող արդյունաբերության ոլորտում աշխատողների ներգրավմանը պետական աջակցության տրամադրում» միջոցառման մասով 2025թ․ համար տարեկան հատկացված 396․0 մլն դրամն ամբողջությամբ չի ծախսվելու՝ հաշվի առնելով մինչ այժմ ծրագրի գծով հաստատված դիմումների թվաքանակը։ Ուստի առաջարկվում է տարեկան ցուցանիշը նվազեցնել 236․0 մլն դրամով` սահմանելով 160.0 մլն դրամ՝ ոչ ֆինանսական արդյունքային ցուցանիշը սահմանելով 350։
1165 Ներդրումների և արտահանման խթանման ծրագրի 12008 «Ենթակառուցվածքներ ներդրումների դիմաց ծրագրի շրջանակներում աջակցության տրամադրում» միջոցառմանը հատկացված միջոցներից՝ 146,460.0 հազար դրամ: Շահառու ընկերությունների աուդիտորական հաշվետվությունները հաստատելու համար Միջգերատեսչական հանձնաժողովի նիստում հաշվետվությունները դեռ չեն հաստատվել և հաշվետու ժամանակաշրջանում փոխհատուցում  չի տրամադրվել։
1187-12007 Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովմանն աջակցություն միջոցառման շրջանակում 1 շահառուի պայմանագրի ժամկետը ավարտվել է 2025 թվականի հունիսի 4-ին և նախատեսված անասնաշենքը շահագործման չի հանձնվել, հետևաբար պլանավորված ֆինանսական միջոցները՝ 11,500.0 հազար դրամ  անհրաժեշտություն է առաջացել վերաբաշխել 1187-12014 միջոցառմանը՝ արդյունքային ցուցանիշը նվազեցնելով 1-ով։
1187-12015 Հայաստանի Հանրապետությունում ինտենսիվ այգեգործության զարգացման նպատակով ծախսերի փոխհատուցում միջոցառման շրջանակում այգեհիմնման փոխհատուցման բաղադրիչով արդեն իսկ լուծվել է թվով 85 պայմանագիր՝ սահմանված ժամկետները լրանալու և այգեհիմնում չիրականացնելու պատճառով: Ելնելով վերոնշյալից՝ առաջարկվում է 1187-12015 միջոցառումից 2,229,072.0 հազար դրամ վերաբաշխման միջոցով հատկացնել այլ միջոցառումներին, նվազեցնելով նաև ոչ ֆինանսական արդյունքային ցուցանիշը՝ Ծրագրի շրջանակներում հիմնված նոր ինտենսիվ պտղատու այգիներ, 236.1 հեկտարով, մասնավորապես՝
Նախագծով առաջարկվում է նախատեսել նոր՝ 1187-12009 «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» միջոցառում:  «Թավիթիան Վինյարդս» ՍՊ Ընկերության (այսուհետ՝ Ընկերություն) 2020 թվականի դեկտեմբերի 29-ին ՀՀ կառավարության 2019 թվականի մարտի 19-ի N 361-Լ որոշմամբ հաստատված «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության» ծրագրի (այսուհետ՝ Ծրագիր) շրջանակում կնքվող պետական աջակցություն տրամադրելու պայմանագրի նախագիծը և փաստաթղթերի փաթեթը: Ընկերությունը Ծրագրի շրջանակում կատարել է 10 հա խաղողի այգու հիմնում: Գումարի հատկացման իրավական հիմքը Ընկերության տնտեսությունում ԳԾԿ ՊՈԱԿ-ի 2023 թվականի հոկտեմբերի 2-ին իրականացրած մոնիթորինգի դրական եզրակացությամբ արձանագրությունն է։
1187-12009 միջոցառմանը նախագծի շրջանակներում Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցությունը – 33,500.0 հազար դրամ, արդյունքային ցուցանիշ սահմանել 10 հա։
[bookmark: _GoBack]    1187-12016 միջոցառում Հայաստանի Հանրապետությունում ջերմատնային տնտեսությունների  զարգացման աջակցության ծրագիր նախատեսել   207,391.70 հազար դրամ /հաշվիչը կցվում է/։ Առաջարկվում է նաև փոփոխություն կատարել 1187-12016 միջոցառման արդյունքային ցուցանիշում՝ 2025 թվականի համար պլանավորված արդյունքային ցուցանիշը ավելացնելով ևս 49,74 հա-ով:
   Իսկ տարբերության մասը՝ 1187-12014 Հայաստանի Հանրապետությունում ինտենսիվ այգեգործության զարգացման նպատակով սուբսիդավորում  միջոցառմանը 1,735,572.0 հազ դրամը հատկացնել, չնայած այն հանգամանքին, որ կից հաշվիչներով պարզ է դառնում, որ մինչև տարեվերջ սույն ծրագրի գծով պարտավորությունը կկազմի 7,1 մլրդ դրամ։ Սակայն հաշվի առնելով այն հանգամանքը, որ այս պահի ֆինանսական միջոցները վերաբաշխվում են նախարարության այլ ծրագրերում առկա ազատ միջոցներից, ուստի այս ծրագրին ընդհանուր առմամբ հատկացվում է ընդամենը  2,116,880.3 հազար դրամը: 

3. Կարգավորման նպատակը և բնույթը.
ՀՀ կառավարության 2020 թվականի մարտի 26-ի N 355-Լ որոշմամբ հաստատված «Տնտեսության արդիականացման միջոցառմանը պետական աջակցություն» /1104-12001/, «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» /1187-12009/,  Հայաստանի Հանրապետությունում ինտենսիվ այգեգործության զարգացման նպատակով սուբսիդավորում /1187-12014/,  Հայաստանի Հանրապետությունում ջերմատնային տնտեսությունների  զարգացման աջակցության ծրագիր /1187-12016/ շրջանակներում ստանձնած պարտավորությունների կատարման, շարունակականության ապահովման նպատակով Նախագծով առաջարկվում է վերոնշյալ միջոցառումներին լրացուցիչ հատկացնել գումար 3.88 մլրդ դրամ՝ ՀՀ էկոնոմիկայի նախարարությանը հատկացված միջոցառումներից՝ վերաբաշխումների միջոցով, բացի այդ նվազեցնել  100,000.0 հազար դրամ վարկային միջոցներից:
4. Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է ՀՀ էկոնոմիկայի նախարարության կողմից: 

1. ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության կապակցությամբ պետական բյուջեում դեֆիցիտը կնվազի 100.0 մլն դրամով: 
Նվազեցվող միջոցառումների գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:

5. Ակնկալվող արդյունքը.
Նախագծի ընդունման արդյունքում մասնակի կապահովվի 1104-12001 Տնտեսության արդիականացման միջոցառմանը պետական աջակցություն և 1187-12014 Հայաստանի Հանրապետությունում ինտենսիվ այգեգործության զարգացման նպատակով սուբսիդավորում  միջոցառումների շարունակականությունը, ինչպես նաև 1187-12009 «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» միջոցառման շրջանակներում ֆինանսական միջոցներ կնախատեսվեն «Թավիթիան Վինյարդս» ՍՊ Ընկերությանը վճարում իրականացնելու նպատակով։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Կառավարության 2021-2026թթ. ծրագրով նպատակ է դրվել յուրաքանչյուր տարվա ընթացքում ինտենսիվ այգիներն ավելացնել  1000 հեկտարով, ինչպես նաև խթանել գյուղատնտեսական նշանակության հողերի նպատակային և արդյունավետ օգտագործումը։ 
Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Որոշման նախագիծը բխում է Կառավարության 2021-2026թթ. ծրագրից նպատակ է դրվել շարունակել սուբսիդավորել գյուղատնտեսական վարկերի տոկոսադրույքները՝ ապահովելով մատչելի ֆինանսական ռեսուրսներ։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «գյուղատնտեսության ոլորտի մրցունակության և արդյունավետության բարձրացում» առաջնահերթությունում կարևորվում է գյուղատնտեսական վարկերի տոկոսադրույքների սուբսիդավորմանն ուղղված ծրագրերի իրականացումը: 
Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների «2.4 Գյուղատնտեսություն» բաժնից:


